
ABSTRAK 

HUBUNGAN FAKTOR DIRI, KELUARGA DAN GURU DENGAN KEHADIRAN 

PELAJAR KE SEKOLAH 

Kajian ini dijalankan bertujuan untuk mengenalpasti hubungan faktor diri, keluarga 

dan guru dengan kehadiran pelajar ke sekolah. Kajian ini dijalankan dalam kalangan 

pelajar-pelajar tahap dua di Sekolah Kebangsaan Kepayan, Kata Kinabalu, Sabah. 

Seramai 210 orang murid Tahun 4, Tahun 5 dan Tahun 6 di sekolah berkenaan yang 

terlibat dalam kajian ini. Data dianalisis menggunakan perisian Statistical Packages 

for Social Science (SPPS) versi 16.0. Hasil analisis infrensi Korelasi Pearson 

mendapati bahawa terdapat hubungan positif yang signifikan di antara 

pembolehubah-pembolehubah utama kajian ini. Manakala analisis ujian-t 

menunjukkan tidak terdapat perbezaan yang signifikan pada pembolehubah masalah 

kedatangan pelajar ke sekolah berdasarkan jantina responden. Manakala pengujian 

hipotesis nol ketiga melalui ujian ANOVA mendapati terdapat perbezaan yang 

signifikan terhadap masalah berdasarkan pembolehubah keluarga. 

1.1 Pengenalan 

BAB 1 

PENDAHULUAN 

Kurangnya kehadiran murid di sekolah merupakan satu masalah yang telah

diperdebatkan sejak tahun 70-an lagi. Masalah tidak hadir ke sekolah ini dihadapi

oleh semua pengajian tidak kira di peringkat rendah, menengah mahupun di

peringkat Institusi Pengajian Tinggi (IPT). Berdasarkan kertas kerja Pengarah

Sahagian Sekolah, Kementerian Pendidikan Malaysia (Abdul Raof Husin, 1999),

bilangan kes pelajar yang sering tidak hadir ke sekolah adalah masalah yang sering

dihadapi oleh sekolah-sekolah iaitu sebanyak 38 053 kes.

Kurangnya kehadiran murid di sekolah berbanding yang sepatutnya adalah 

perkara yang membimbangkan dan selalunya menjadi persoalan kepada pihak 

sekolah, ke manakah pelajar-pelajar ini sekiranya mereka tidak hadir ke sekolah? 

Hasil kajian daripada (Azizi Yahaya et al, 2011), beliau telah membuat kajian 

terhadap pelajar menengah rendah di sebuah Sekolah Menengah Daerah Skudai, 

Johar Bahru. Hasil kajian beliau, pelajar-pelajar yang tidak hadir sekolah atau 

ponteng ini biasanya bekerja atau melepak bersama rakan-rakan atau meronda

ronda di bandar sekiranya pelajar ini tidak hadir ke sek61ah pada hari persekolahan. 

Disebabkan kurangnya bimbingan daripada ibu bapa dan guru menyebabkan 

pelajar ini bukan sekadar nakal tetapi menghisap rokok, bergaduh sesama sendiri 

atau berkelakuan tidak senonoh, malah gejala seperti membuang bayi, ponteng 

sekolah, lari dari rumah, seks bebas serta melepak juga dilakukan. Menurut 

Betthelheim (1950) mereka kini sudah berani melakukan perbuatan jenayah berat 

seperti menganggotai kumpulan samseng seperti kumpulan gengsterisme, samun, 

merogol, pelacuran, judi, vandalisme, penyalahgunaaan dadah, menonton video 

lucah dan sebagainya sebagai aktiviti utama sewaktu tidak hadir ke sekolah. 

Generasi muda dan secara khususnya, pelajar sekarang, adalah generasi 

yang akan memegang tampuk pentadbiran, penggerak ekonomi dan pembangunan 

negara, di masa akan datang. Namun dalam pada itu kita tidak putus-putus dibebani 

dengan masalah sosial remaja yang semakin hari semakin membimbangkan. 

Masyarakat dikejutkan dengan pelbagai paparan secara terbuka baik di media 



elektronik, media cetak mahupun di internet. Kemelut masalah remaja kini semakin 

menjadi-jadi walaupun pelbagai langkah telah dan sedang diambil untuk 

membanteras kegiatan tidak sihat di kalangan remaja. Kerosakan akhlak dan 

kejadian salah laku di kalangan remaja di negara kita semakin meruncing dan 

meningkat setiap tahun (Maizatul Akmam, 2007) 

1.2 Latar Belakang Masalah 

Tidak hadir ke sekolah atau ponteng adalah satu masalah disiplin yang semakin 

berleluasa di sekolah. Ramai dalam kalangan pelajar-pelajar sekolah rendah 

mahupun menengah sudah tidak kisah jika mereka tidak datang ke sekolah untuk 

mengikuti pembelajaran. Ibu bapa yang sibuk bekerja tidak mempunyai masa untuk 

anak-anak mereka. Adakah ibu bapa yang menjadi punca utama kewujudan masalah 

ponteng di sekolah? 

Kedatangan yang merosot lebih ketara apabila pelajar beberapa kelas 

terpaksa digabungkan dan dijadikan sebuah kelas sahaja. Sikap sebahagian ibu bapa 

yang mendorong anak mereka supaya tidak perlu hadir ke sekolah akan memberi 

pengajaran yang kurang sihat kepada anak-anak mereka sendiri. Apa bi la di sekolah 

menengah nanti pelajar ini akan dengan sendirinya mencari berbagai alasan untuk 

membolehkannya untuk tidak datang ke sekolah. Akhirnya mereka akan 

menganggap bahawa pergi ke sekolah adalah satu bebanan. Pelajar-pelajar ini akan 

mula merancang dengan rakan-rakan untuk ponteng sekolah dan bercadang untuk 

melencong dan melepak ke tempat lain. 

Seperti yang kita sedia maklum, kanak-kanak dan remaja ini akan mudah 

terpengaruh dengan faktor luaran terutama sekali pengaruh untuk keseronokan dan 

mudah untuk memilih melakukan gejala negatif contohnya merokok, bergaduh, seks 

dan berbagai-bagai kemungkinan yang boleh merisaukan kita serta mempengaruhi 

masa depan kanak-kanak atau remaja ini yang akhirnya akan merugikan mereka,

masyarakat dan negara amnya. 

1.3 Pernyataan Masalah 

Pada tahun 2007 seramai 21 060 pelajar terlibat dalam masalah ponteng. Implikasi 

besar yang mungkin wujud akibat masalah ponteng itu menyebabkan ia dianggap 



Kementerian Pelajaran sebagai salah laku disiplin yang paling serius. Rekod tahun 

2011 menunjukkan 21 060 pelajar (0.39%) dikesan ponteng sekolah, manakala 

24840 pelajar (0.46%) pada tahun 2010. 

Sekiranya masalah ini dibiarkan berterusan, sistem pendidikan negara tidak 

akan dapat mewujudkan sebuah masyarakat yang kukuh ciri-ciri moral dan etika 

dengan warganya mempunyai nilai-nilai keagamaan dan kerohanian yang utuh dan 

ditunjangi oleh budi pekerti yang luhur (Beker, 2003). Oleh itu, semua pihak harus 

menggembleng tenaga untuk sekurang-kurangnya mengurangkan gejala ponteng di 

kalangan pelajar sekolah. Ini kerana mereka adalah tulang belakang kepada 

pembangunan negara pada suatu hari nanti, serta menentukan sama ada wawasan 

2020 akan tercapai seperti mana yang dikehendaki. 

Masalah pelajar yang sering tidak hadir ke sekolah ini perlulah diatasi dengan 

segera bagi mengelakkan daripada timbulnya pelbagai gejala buruk yang lain 

berikutan daripada perilaku pelajar malas hadir ke sekolah. Bagi mengurangkan 

masalah ini, langkah pertama yang perlu dicari ialah punca dan faktor yang 

menyebabkan berlakunya masalah ponteng sekolah, seterusnya mencari cara-cara 

u ntu k mengatasi nya.

1.4 Tujuan kajian 

Kajian ini dijalankan untuk mengkaji sejauh manaka faktor diri pelajar, rakan pelajar, 

keluarga pelajar, guru sekolah pelajar dan prasarana sekolah pelajar mempengaruhi 

masalah kehadiran pelajar di sekolah. Ini kerana dengan menentukan hubungan 

antara faktor-faktor tersebut dengan masalah kehadiran, penyelidik secara tidak 

langsung akan dapat menentukan langkah-langkah untuk mengatasi masalah ini. 

Kajian ini juga bertujuan untuk membantu mencari faktor sebenar serta untuk 

membantu menangani masalah kehadiran pelajar di sekolah serta menjadi pedoman 

dan panduan kepada pihak sekolah, ibu bapa, guru-guru kaunseling serta badan 

disiplin sekolah agar memahami dan mengenalpasti apakah faktor-faktor utama yang 

menyebabkan masalah kehadiran pelajar ke sekolah yang merosot. Pihak-pihak 

terbabit juga dapat mencari alternatif lain di samping memikirkan langkah-langkah 

untuk mengatasi masalah kehadiran pelajar ini. 



1.5 Objektif Kajian 

Ekoran daripada tujuan kajian di atas, beberapa objektif kajian turut dihasilkan. 

Ianya adalah seperti yang tersenarai di bawah: 

i) Mengenalpasti tahap faktor diri, rakan, keluarga, guru dan prasarana di

kalangan pelajar.

ii) Mengenalpasti masalah kehadiran pelajar di sekolah.

iii) Mengenalpasti sama ada terdapat perbezaan yang signifikan di antara

faktor-faktor masalah kehadiran pelajar berdasarkan jantina.

iv) Mengenalpasti sama ada terdapat perbezaan yang signifikan di antara

faktor-faktor masalah kehadiran pelajar berdasarkan kelas.

v) Mengenalpasti sama ada terdapat hubungan yang signifikan di antara

faktor diri, rakan, keluarga, guru dan prasarana dengan masalah

kehadiran di sekolah.

1.6 Soalan Kajian 

Persoalan kajian ini adalah perkara-perkara yang berkaitan dengan masalah 

kehadiran pelajar di Sekolah Kebangsaan Kepayan, Kota Kinabalu. 

i) Apakah tahap faktor diri, rakan, keluarga, guru dan prasarana di kalangan

pelajar?

ii) Apakah tahap masalah kehadiran pelajar di sekolah?

iii) Adakah terdapat perbezaan yang signifikan di antara faktor-faktor

masalah kehadiran pelajar berdasarkan jantina?

iv) Adakah terdapat perbezaan yang signifikan di antara faktor-faktor

masalah kehadiran pelajar berdasarkan keluarga?

v) Adakah terdapat hubungan yang signifikan di antara faktor diri, keluarga

dan guru dengan masalah kehadiran pelajar di sekolah?

1.7 Hipotesis Kajian 

Hal Tidak terdapat perbezaan yang signifikan di antara faktor-faktor masalah

kehadiran pelajar berdasarkan jantina. 

Ho2 Tidak terdapat perbezaan yang signifikan antara faktor-faktor masalah 

kehadiran pelajar berdasarkan keluarga. 

H03 Tidak terdapat hubungan yang signifikan di antara faktor diri, keluarga dan 

guru dengan masalah kehadiran pelajar di sekolah. 



1.8 Kepentingan Kajian 

Kajian ini penting untuk menentukan punca sebenar yang mempengaruhi sikap 

pelajar untuk tidak hadir ke sekolah. Ini kerana ia dapat membantu dan memberikan 

panduan kepada pihak sekolah dan ibubapa dalam memberi fokus kepada punca 

yang paling membimbangkan. Dengan mengelak masalah ketidakhadiran ke sekolah, 

prestasi akademik para pelajar dapat dipertingkatkan, kerana ia secara tidak 

langsung akan memastikan bahawa pelajar berada di dalam kelas. Pelajar yang hadir 

ke sekolah akan mengikuti pengajaran dan pembelajaran yang berlaku di kelas 

mereka, secara tidak langsung mereka akan menimba ilmu sebanyak mungkin untuk 

bekalan mereka di masa hadapan agar kehidupan mereka lebih bermakna dan dapat 

berbakti kepada keluarga serta menyumbang tenaga dan idea kepada bangsa dan 

negara. 

Hasil kajian ini boleh membantu memahami masalah pelajar yang sering tidak 

hadir ke sekolah, ini kerana jika pelajar tidak hadir ke sekolah mereka lebih 

cenderung untuk terjebak ke dalam masalah sosial. Ekoran daripada itu, hasii 

daripada kajian ini, diharap ia dapat memberi kesedaran kepada masyarakat, ibu 

bapa, pihak sekolah dan para guru tentang risiko yang akan ditanggung oleh mereka 

khasnya dan negara amnya jika pelajar ini tidak lagi berminat untuk hadir ke sekolah. 

Diharap pihak-pihak yang bertanggungjawab dapat bekerjasama untuk mengatasi 

masalah kehadiran pelajar yang tidak memuaskan ke sekolah ini dengan lebih 

berhemah dan berkesan. 

1.9 Batasan Kajian 

Dalam kajian ini, pelajar-pelajar Sekolah Kebangsaan Kepayan, Kata Kinabalu telah 

dipilih sebagai responden penyelidikan ini. Penyelidikan ini hanya terbatas kepada 

pelajar Tahap Dua sahaja, iaitu pelajar tahun Empat, Lima Dan Enam dengan kaedah 

persampelan bukan rawak iaitu jenis persampelan bertujuan. Seramai 200 orang 

pelajar akan terlibat dalam kajian. Instrumen yang digunakan adalah borang soal 

selidik. 



1.10 Definisi Operasional 

Pelajar 

'Pelajar' membawa maksud orang yang belajar (seperti murid, penuntut di maktab 

dan sebagainya), orang yang mengkaji (menyelidiki ilmu) (Kamus Dewan Edisi 

Ketiga, 1994:18) 

Pelajar yang dimaksudkan dalam kajian ini ialah pelajar yang menuntut di 

Sekolah Rendah Kebangsaan Kepayan. Pelajar Tahap Dua yang berumur antara 10 

hingga 12 tahun sahaja. 

Faktor 

Perkataan 'Faktor' bermaksud unsur atau sebab yang menyumbang kepada sesuatu 

hasil (Kamus Dewan Edisi Keempat 2010:405). 

Dalam kajian ini, pengkaji mencari unsur atau sebab yang boleh 

menyumbang kepada masalah kehadiran pelajar di Sekolah Kebangsaan Kepayan. 

Unsur atau penyebab yang dikaji tersebut sama ada daripada diri pelajar, rakan 

pelajar, keluarga pelajar, guru pelajar atau prasarana sekolah pelajar yang 

menyebabkan masalah kehadiran pelajar ke sekolah. 

Diri 

'Diri' bermaksud orang seseorang atau empunya badan (Kamus Dewan Edisi 

Keempat 2010:354). 

Dalam kajian ini 'Faktor diri' bermaksud, unsur atau sebab yang berpunca 

daripada empunya badan yang telah mempengaruhi dan m,enyebabkan pelajar ini 

mengalami masalah kehadirannya ke sekolah. 

Keluarga 

'Keluarga' membawa maksud saudara-mara, kaum kerabat atau sanak saudara. 

(Kamus Dewan Edisi Keempat 2010:725) 



Dalam kajian ini, pengkaji mengkaji sama ada faktor daripada ibu bapa pelajar, adik

beradik pelajar atau saudara-mara pelajar yang boleh mempengaruhi pelajar ini 

untuk tidak hadir ke sekolah. 

Guru 

'Guru' bermaksud orang yang mengajar, pendidik, pengajar atau pengasuh. (Kamus 

Dewan Edisi Keempat 2010:492) 

Dalam kajian ini pengkaji mengkaji faktor penyebab daripada orang yang 

mengajar pelajar di Sekolah Kebangsaan Kepayan yang boleh menyebabkan masalah 

kehadiran pelajar untuk hadir ke sekolah. 

Masalah Kehadiran 

'Masalah' bermaksud, sesuatu yang memerlukan penyelesaian, perkara atau keadaan 

yang menimbulkan kesukaran (kesulitan). (Kamus Dewan Edisi Keempat 2010: 1001) 

'Kehadiran' bermaksud, perihal hadir ( di sesuatu perjumpaan, mesyuarat dan 

sebagainya), perihal berada di sesuatu tempat. (Kamus Dewan 

2010:497) 

Edisi Keempat 

'Masalah Kehadiran' dalam kajian ini bermaksud keadaan yang menimbulkan 

kesukaran atau yang menjadi penghalang yang menyebabkan pelajar menghadapi 

masalah untuk berada di Sekolah Kebangsaan Kepayan untuk mengikuti aktiviti 

pengajaran dan pembelajaran di sekolah. 

Rumusan definisi operasional 

Secara keseluruhannya tajuk kajian ini adalah 'Hubungan Faktor Diri, Keluarga dan

Guru Dengan Masalah Kehadiran Pelajar Ke Sekolah'. Secara umumnya definisi

keseluruhan kajian ini adalah mengkaji hubungan antara faktor diri pelajar, faktor

keluarga pelajar dan faktor guru di sekolah pelajar dengan masalah pelajar yang

selalu tidak hadir ke Sekolah Kebangsaan Kepayan. 

Penyelidik menggunakan instrumen soal selidik dalam 5 bahagian iaitu yang 

rnaklumat diri pelajar, menilai faktor diri, keluarga dan guru sekolah pelajar. 



Instrumen ini akan diisi oleh pelajar-pelajar yang dipilih oleh penyelidik iaitu pelajar 

yang menghadapi masalah kehadiran di sekolah ataupun lebih khusus lagi pelajar 

yang jumlah ketidak hadirannya dalam setahun adalah lebih daripada 20 hari iaitu 

jumlah kedua-dua penggal persekolahan iaitu penggal pertama dan penggal kedua. 

1.12 Rumusan 

Bab ini secara keseluruhannya membincangkan mengenai latar belakang, pernyataan 

masalah, tujuan kajian, objektif, soalan, hipotesis, kepentingan, batasan definisi 

operasional dan juga kerangka konsep kajian. Pengkaji juga telah menerangkan 

perkembangkan terkini gejala ponteng di sekolah dan juga masalah-masalah 

berkaitan ponteng tersebut. Manakala pernyataan masalah telah dihuraikan 

mengenai permasalahan dan kesannya terhadap masa depan pelajar khususnya dan 

masa depan negara amnya. 

Dalam persoalan kajian, penyelidik telah menyediakan satu siri soalan kajian 

untuk dijawab melalui kajian yang bakal dilaksanakan, bermakna, permasalahan 

kajian yang dikenal pasti akan dapat diselesaikan melalui kajian yang akan 

dilaksanakan. Akhir sekali ialah batasan kajian adalah faktor-faktor diluar kawalan 

penyelidik. Sesuatu masalah sememangnya berhubungan dengan masalah-masalah 

lain. Oleh itu kajian ini hanya memfokuskan kepada faktor ketidakhadiran ke sekolah, 

berdasarkan persepsi murid sahaja. 



2.1 Pengenalan 

BAB 2 

TINJAUAN LITERATUR 

Tujuan bab tinjauan literatur ini adalah untuk memberi gambaran mengenai latar 

belakang kajian dan justifikasi bagi kajian yang bakal dilaksanakan. Dalam bab ini,

penyelidik akan menyenaraikan kajian-kajian terdahulu yang pernah dilaksanakan

dalam bidang kajian, seterusnya menghubungkaitkannya dengan kajian yang bakal

dilaksanakan. Tinjauan ini perlu bagi penyelidik sebagai salah satu inisiatif untuk

menjelajahi bidang kajian yang diselidiki dengan hasrat untuk memperoleh

pengetahuan dan pemahaman mengenai usaha-usaha penyelidikan dan perspektif

yang terkini dalam bidang kajian yang diselidiki.

Teori Pembelajaran Sosial dipilih sebagai panduan dalam kajian ini untuk 

mengelakkan penyelidik mengkaji fenomena-fenomena yang tidak relevan yang tidak

menyumbang kepada pemahaman mengenai bidang kajian yang diselidiki. Teori

yang dipilih dijadikan panduan untuk melaksanakan penyelidikan dan kaitannya

dengan kajian yang dilaksanakan.

2.2 Literatur Berkaitan 

Literatur berkaitan merupakan perlu bagi penyelidik yang membolehkan penyelidik

memaparkan himpunan rujukan mengenai kajian-kajian empirikal terdahulu dan teori 

yang berkaitan dengan bidang kajian yang diselidiki. Ini bagi memberikan gambaran 

mengenai latar belakang kajian dan justifikasi bagi kajian yang bakal dilaksanakan. 

Literatur yang berkaitan akan menyenaraikan kajian-kajian terdahulu yang pernah

dilaksanakan dalam bidang kajian yang sama, dan hubungkaitnya dengan kajian

yang bakal dilaksanakan. 

2.2.1 Teori Pembelajaran 

Teori berperanan sebagai panduan kepada penyelidik agar kajian yang dilaksanakan

ini tidak berkecenderungan untuk menangani isu dan permasalahan yang remeh

temeh yang tidak menyumbang kepada himpunan ilmu pengetahuan yang

diperlukan. Teori merupakan pernyataan atau set pernyataan yang dapat

menerangkan dan meramal fenomena-fenomena yang berlaku di persekitaran

manusia. 



Dalam kajian ini, penyelidik memilih teori pembelajaran sosial oleh Albert 

Bandura (1977), sebagai model kajian kerana dalam teori ini, masalah kehadiran 

murid ke sekolah dilihat sebagai tingkah laku yang dipelajari dan bukannya satu 

tingkah laku yang wujud secara semula jadi dalam diri individu. Oleh itu pendekatan 
teori pembelajaran sosial adalah sesuai pada pandangan penyelidik untuk melihat 

dan menganalisis masalah tidak hadir ke sekolah di kalangan pelajar sekolah rendah. 

Menurut Bandura (1977), terdapat beberapa faktor yang mempengaruhi tingkah laku 
pelajar remaja, iaitu kelakuan pelajar itu sendiri, pengaruh persekitaran dan interaksi 

kognitif. Pendekatan teori pembelajaran sosial juga menekankan kepentingan 
penilaian kognitif dan emosi. Teori ini memperlihatkan pengaruh-pengaruh sedar dan 
penentu-penentu sosial ke atas personaliti. Di samping itu, penyelidik menggunakan 
teori pembelajaran sosial sebagai model kajian kerana teori ini menekankan peranan 

model dalam mempengaruhi tingkah laku seseorang. Menurut beliau, latihan 
pemerhatian atau modeling adalah amat penting dalam pembentukan tingkah laku 
sama ada agresif atau sebaliknya. 

Jika dikaitkan dengan teori pembelajaran sosial, apa yang dilakukan oleh 

anak-anak merupakan hasil dari pemerhatian dan peniruan daripada ibu bapanya. 

Penyelidik juga memilih teori ini kerana dalam teori pembelajaran sosial menekankan 
aspek interaksi , antara manusia dan persekitaran (Bandura 1977). Beliau 

menyarankan konsep 'determinisme timbal balik' yang bermaksud bahawa manusia 

mempengaruhi untung nasib dirinya melalui pengawalan kuasa-kuasa di sekitarnya, 

tetapi mereka juga dipengaruhi oleh kuasa-kuasa sekitaran ini. Keadaan ini 

merupakan satu proses interaktif, saling berkaitan dan timbal balik antara tingkah 
laku manusia, persekitaran, dan proses dalaman seperti kognisi dan persepsi. Ini 
bermakna manusia dapat mengawal kehendak dan tingkah laku, sementara sekitaran 
pula dapat mengawal serta mempengaruhi apa yang dilakukan oleh individu. 

Teori pembelajaran sosial yang diaplikasikan oleh Bandura (1973), juga 

merumuskan bahawa perkara utama yang sering dipelajarai oleh kanak-kanak 
remaja ialah melalui pemerhatian terhadap tingkah laku orang lain, khsusnya orang 
yang signifikan dengan mereka. Oleh itu, individu akan mempelajari dan melakukan 
tingkah laku devian sama ada secara langsung atau tidak langsung melalui peniruan 
tingkah laku ibu bapa mereka. Ingatan ini kemudiannya disimpan di dalam kognitif 



secara kekal dan remaja akan sukar untuk mengelakkan diri dari bertingkah laku 

devian dalam kehidupan mereka. 

Penggunaan Teori Pembelajaran Sosial diyakini sesuai oleh penyelidik kerana 

teori ini mengambil kira peranan kognitif dalam pembentukan tingkah laku seseorang 

pelajar. Teori Pembelajaran Sosial merupakan gabungan teori pengukuhan 

(rangsangan dan tindak balas) dan teori kognitif. Teori Pembelajaran Sosial 

menjelaskan bahawa tingkah laku manusia akibat daripada pengaruh interaksi antara 

kognitif, persekitaran dan perlakuan manusia. 

Rajah 2.1 : Teori Pembelajaran Sosial (Albert Bandura) 

Faktor lndividu 
(kognitif, persepsi, 
peristiwa dalaman 
yang mempengaruhi} 

Tingkah Laku 

2.2.2 Teori Behavariorist B.F Skinner

Faktor 
Persekitaran 

Alam sekeliling kita dipenuhi dengan pengukuhan positif dan pengukuhan negatif

yang membentuk tingkah laku. Kita dikongkong oleh ahli keluarga sama ada dalam

bentuk berjaya atau sebaliknya. Oleh itu pengukuhan positif atau negatif membentuk

setiap tingkah laku individu dalam sepanjang hayatnya. Menurut Skinner (1984),

corak yang membezakan seseorang individu dengan yang lain adalah hasil daripada

pengalaman hidup seseorang itu.



Tingkah laku operan merupakan tingkah laku dikawal dan ditentukan oleh 

alam sekeliling. Dalam lain pengertian, tingkah laku operan ditentukan oleh kehendak 

seseorang individu. Ahli psikologi mengatakan bahawa, walaupun tingkah laku 

operan adalah voluntari tetapi masih dipengaruhi oleh faktor-faktor luaran khususnya 

akibat sejenis tingkah laku. Rangsangan yang meningkatkan kadar jenis tingkah laku 

yang dikehendaki, diertikan sebagai pengukuhan atau penghargaan, manakala 

hukuman mengurangkan kadar jenis tingkah laku yang tidak diinginkan. 

Tingkah laku akibat pengukuhan (peneguhan positif) atau hukuman 

(peneguhan negatif) berbeza antara seseorang individu dengan individu lain. 

Contohnya, sekiranya seorang pelajar kerap tidak hadir ke sekolah tanpa 

sebab akan diberikan nasihat dan amaran kepadanya, serta diberikan surat 

peringatan kepada ibubapanya, kemungkinan murid dan ibubapa penjaga pelajar itu

akan merasa kekesalan pada masa akan datang dan memastikan pelajar tersebut 

sentiasa hadir ke sekolah. Ini berlaku kerana pengukuhan dendaan telah dilakukan 

kepada pelajar tersebut serta kepada ibubapanya. Tetapi jika pihak sekolah atau 

guru tidak mengambil apa-apa tindakan kepada pelajar yang kerap tidak hadir ke

sekolah ini, maka pelajar itu akan merasa tidak bersalah untuk tidak hadir ke sekolah

lebih kerap. 

Rajah 2.2 Peneguhan Negatif (Teori Skinner) 

TINGKAH LAKU 

Pelajar tidak hadir ke sekolah 

JJ .. ,, � 

KESAN / AKIBAT 

Guru I Pihak sekolah menegur dan memberikan surat amaran kepada murid tersebut. 

D 
TINGKAH LAKU MASA HADAPAN 

Pelajar tersebut akan sentiasa hadir ke sekolah 


